
Присутствовали:

10 Членов Общественного совета,  заместитель руководителя исполнительного комитета Арского муниципального района - Гарифзянов Р.И., Ситдикова З.И. – зам. начальника МУ «Управление образования», Фазылова Л.Р. – директор Арской ЦБС, Аксакова Р.Р. – главный врач Новокинерской амбулатории, Ситдикова Ч.Р. – зам. начальника территориального отделения «Управления Роспотребнадзора», Самигуллин А.С. – прораб ООО «Арский КСМ», Файзуллин Ф.Х. – глава МО «Ташкичинское СП», представители социальных учреждений, расположенных на территории Ташкичинского поселения, представители СМИ.
Председательствующий:

Хидиятов Ринат Алифханович – председатель Общественного совета Арского муниципального района.

Повестка дня:

1. О проблемах и перспективах в решении социальных вопросов на территории Муниципального образования «Ташкичинское СП».
Слушали:

Файзуллина Ф.Х.  – главу МО «Ташкичинское сельское поселение».

Ташкичү авыл җирлеге составына барлыгы 10 авыл керә, бүгенге көндә 2640 кеше яши, 918 хуҗалык бар. Җирлектә яшәүче халыкка 52 социаль-көнкүреш объектлары хезмәт күрсәтә. Шушы көнкүреш объектлары дәүләт программалары нигезендә елдан ел ныклап төзекләндерелеп,  эшчәнлекләрен  яхшырта баралар.

   Соңгы ике ел эчендә 3 авылда фельдшер-акушерлык пунктлары ныклап төзекләндерелде,  бүгенге көндә 2 төп мәктәптә - Ташкичү һэм Иске Ашыт мәктәпләрендә капиталь ремонт уздырылды.

  Шулай ук 2016 елда Ташкичү мәдәният йорты капиталь төзекләндерү программасына кертелде һәм уңышлы башкарып чыгылды. 

  2012 елдан башлап һәр елны юл төзү программасында катнашып  килдек,   жирлеккә кергән авыллар арасына 13 км асфальт түшәлде. 2012 елда – Иске Ашыт – Иске Кенәр юлына, 2013 елда -  Иске  Кенэр - Печмәнтау юлына, 2014 елда Ташкичу – Иске Ашыт  юлына, 2015 елда – Ташкичү һәм Иске Ашыт авылларына керү юлларына ( ул мәчетләргә кадәр дәвам итте),    2016 елда – Ташкичү – Кысна  авыллары арасына 2,4 км юлга асфальт түшәлде.   Ә авыл урамнары үзара салым акчасына һәм спонсорлар хисабына эзлекле рәвештә төзекләндерелә. Үзара салым акчалары шулай ук урам утларын тәртипкә китерү, чишмәләрне төзекләндерү, янгын куркынычсызлыгын тәэмин итү, зиратларны төзекләндерү кебек мәсьәләләрне өлешчә хәл итәргә ярдәм итте. 

        Җирлегебездә яшәүче халык шәхси йортларны ныгыту, ремонтлауга зур игътибар бирә. Яңа йортлар төзелә. Узган елда гына 7 гаилә яңа йортка күчте, шулардан  бер гаилә - АПК программасы кысаларында. 

 Авыл җирлегендә яшәүче халык абзар тутырып мал асрый, ит, сөт җитештерә.   2016 елда мөгезле эре терлек 1320,  Савым сыерлары – 597 башка җитте.  Жирлегебездә, мини- ферма төзү өчен дәүләт программасы нигезендә 2 гаилә -  , Ташкичүдән Шаймардановлар, Иске Ашыттан Гайнуллиннар гаиләләре  200 000 сум  субсидия алды. 2 гаилә – Ашытбаштан Ситдиковлар, Ташкичүдән – Шарифзяновлар 100 000 сум субсидия алдылар.   Әлеге ярдәмнән файдаланырга тагын 3 гаилә теләк белдерде.

 Шәхси хуҗалыклардан 2015 елда 21 700 ц сөт сатылган. Бу барысы 33,5 млн.  сумлык продукция дигән сүз..

Шәхси хуҗалыкларның баш санын киметмичә терлек асравында “Мәрҗәни” һәм “Акчишмә” авыл хуҗалыгы предприятиеләренең вакытында пай җирләре өчен исәп-хисап ясавы  һәм сатып алырга теләүчеләрне җитәрлек дәрәҗәдә терлек азыгы белән тәэмин итүе төп нигез булып тора. Пай җирләренең һәр гектарына 700 сумнан хисап ясалды.
  Авыл җирлегендә яшәүчеләрдә 44 трактор бар,  һәрберсе үз агрегатлары белән  шәхси хуҗалык бакчаларын эшкәртә, печән чаба.      Мәсәлән, Ташкичүдән Хабибуллин Зөлкәрәм гаиләсендә 6 берәмлек а/х техникасы, 12 берәмлек тагылма коралы бар.  Ул үз авылында гына түгел, ә әйләнә-тирә авылларда да хуҗалык бакчаларын эшкәртү эше белән яздан көзгә кадәр шөгыльләнә.

 Шулай  ук үз эшләреннән тәм табып эшләүче кешеләребездән тимердән капкалар, коймалар, беседкалар, чардуганнар,  утыргычлар һәм башка шундый эшләнмәләр ясаучы  Гизатуллин Әхмәт  һәм  агачтан бизәкләп ишекләр,  тәрәзә блоклары җитештерүче Нотфуллин Идрисны атап китәргә кирәк.

 2001 елдан бирле Ашытбаш авылында “Зарипова” крестьян-фермер хуҗалыгы эшләп килә . Монда 5 га мәйдандагы теплицаларда кыяр үстереп саталар. Эшләүчеләр саны 50 кеше. Уңыш җыйганда 60 ка кадәр җитә. Уртача хезмәт хакы  – 18 000 сум тәшкил итте.

 Мәмсә авылында шәхси эшмәкәр Рахматуллин Салават мини-пекарня булдырды.  
Җирлегебездә барысы  17 кибет халыкка хезмәт күрсәтә. 

 Хәтнә авылында һәрберебезгә мәгълүм булган “Хотня” җаваплылыгы  чикләнгән җәмгыяте, икенче төрле итеп әйтсәк - Хәтнә суы заводы,  тотрыклы гына эшләп килә, барысы 40 кеше эш белән тәэмин ителгән, уртача хезмәт хакы 16 мең сум. Аның җитәкчесе Ванил Аскаров шушы ук авылда җиләк үстерүне һәм эшкәртүне оештырырга планлаштыра. Уңышлы  эшләп киткән очракта 50 дән артыграк эш урыны булдырылачак.
 Чыгышымда тагын зур игътибарга лаек булган, “егет кешегә 70 төрле һөнәр дә аз” девизы белән яшәүче   Шакүров Рәис абый хуҗалыгы белән таныштырып китәсе килә.   61 яшьтә булуга карамастан 

· 2 җигү аты

· 4 савым сыеры һәм бер буаз тана

· 20 баш сарык

· 3 үгез

         -   50 баш тавык бар.

· 70 артык каз;     

         -   40 баш умарта    тота.     

         Шуның өстенә яшелчә үстерү белән шөгыльләнә,  2,5 сотый мәйданда теплица булдырды. Үзе җитештергән азык-төлекне (сөт, каймак, эремчек, атланмай, корт, сыр,бәрәңге, яшелчә, җиләк-җимеш һәм башкалар) республика һәм район күләмендә оештырылган авыл хуҗалыгы ярминкәләрендә уңышлы гына сатуга ирешә. Әлеге ярминкәләрдә алган призлы урыннары – тырышлыгы нәтиҗәсе.   Йорт эшләрен кече яшьтән эшләп үскән улы – аның киләчәктә алмашчысы. 

 Авылда эш юк дип зарланып йөрүчеләргә мин һәрвакытта шундый гаиләләрне мисалга китерәм. Никадәр генә ризасызлыклар булмасын, авылларда вәзгыять елдан - ел уңайлана бара. Республикабызда 30 лап программаның тормышка ашырылуы - социаль көнкүреш объектларын, юлларны төзекдәндерү, авыл халкына терлек асрау өчен даими бирелеп торган субсидияләр барысы да тормыш- көнкүреш шартларын яхшыртуга юнәлгән. Хөкүмәтәбезнең, президентыбызның даими кайгыртучанлыгын халкыбыз һәрдаим тоеп яши.

Шулай да жирлегебездә бүгенге көнгә хәл ителмәгән  кайбер проблемалар бар. 

 Яшьләр безнен киләчәгебез.  Авыл яшьләренен ялын оештыру – җирлектә хәл ителергә тиешле мәсьәләләрнең берсе. Бу максаттан  клуб булмаган авылларда спонсорлар һәм авыл яшьләре ярдәме белән  спорт мәйданчыклары, Иске Ашыт, Иске Кенәр, Печмәнтау авылларында хоккей мәйданчыклары, Ашытбашта һәм Акчишмәдә спорт уеннары мәйданчыклары, ял иту урыннары булдырылды. 

Әмма яшьләргә   патриотик тәрбия бирү, бүгенге сәясәтне дөрес аңлап яши белүче, алдынгы карашлы буын тәрбияләү өчен  бу гына аз. Шуңа да якын киләчәккә куйган бурычларыбызның берсе -   4 авылыбызда мәдәният учагы булдыру булса,  икенчесе– булган клубларыбызның эшчәнлеген активлаштыру, яңа эш алымнарын кертү. 

Мустафину А.В. – директора Староашытской ООШ.

Иске Ашыт төп мәктәбенең хәзерге бинасы 1974 нче елда төзелгән. Безнең күптәнге хыялыбыз тормышка ашты - мәктәбебез ныклап төзекләндерелде.
Төп максатыбыз – укучыларга югары сыйфатлы белем һәм тәрбия  бирү. Педагогик коллектив даими рәвештә шул максатны тормышка ашыру өстендә эшли, заманча технологияләрне актив куллана. Мәктәптә өлгермәүче укучылар юк, уку сыйфаты 61%.

Укучылар тулысынча кайнар аш белән тәэмин ителгән. Мәктәп яны тәҗрибә участогында үстерелгән яшелчәләр тулысынча мәктәп ашханәсендә кулланыла.

Әлбәттә, мәктәп тормышының үз проблемалары да җитәрлек. Иң беренче чиратта мәктәп укытучылары алдында белемнең сыйфатын артыру, күбрәк инновацион материаллар белән дәресне баету, патриотик рухлы шәхес тәрбияләү  актуаль  бурыч булып тора. Укытучы үзе дә киң белемле, эрудицияле, иҗади эзләнүчән шәхес булырга, үзенең һөнәри осталыгын камилләштерү өчен даими эшләргә тиеш. Материаль - техник яктан да мәктәпне яңарту тормыш таләбе.
Фазылову Л.Р. – директора Арской ЦБС..             
Ташкич  авыл җирлегенә караган авылларның 5 ендә китапханәләр бар. Алар: АкЧишмә, Ашытбаш, Ташкичү, Иске Кенәр, Иске Ашыт авыл китапханәләре. Соңгы елларда районда китапханәләрнең материаль - техник базалары күзгә күренеп   ныгытыла. Барлык китапханәләрнең дә китап фондлары  даими рәвештә  яңа китаплар һәм вакытлы матбугат белән тулыландырыла. Барлык китапханәләрдә дә компьютер, сканер, принтер, ксерокс, экран, проекторлар  бар. Китапханәләр интернет челтәренә тоташкан, һәрберсенең үз сайты булдырылды һәм алар даими яңартылып торыла. Масса чаралар электрон презентацияләр, слайд-викториналар белән баетыла. Виртуаль китап күргәзмәләре, буктрейлерлар төзелә. Линк программасы аша китапханәчеләр бер-берсе белән һәм Республикадагы башка китаханәчеләр белән аралаша һәм тәҗрибә уртаклаша ала. Методистлар линк программасы аша читтән торып вебинарлар, практикумнар үткәрә.

Китапханәләр мәдәният йорты хезмәткәрләре, авыл җирлеге, мәктәп коллективлары белән тыгыз элемтәдә торып эшлиләр. Барлык китапханәләрдә дә экология елына чаралар үтеп тора, үзешчән шагыйрь, язучыларны барлау максатыннан әдәби иҗат берләшмәләре, “Ак-калфак” клублары эшли.

АкЧишмә авыл китапханәсе башлангыч мәктәп бинасына урнашкан. Укучылар өчен барлык уңайлыклар да булдырылган. Китапханә иркен, якты класс бүлмәсендә. Китап фонды -  5897   экз. Китапханәгә 16 исемдәге газета-журнал килә. Китапханәче Мухаметдинова Х.Х., эш стажы – 3 ел.

АкЧишмә авыл китапханәсе хезмәт күрсәтү зонасында  339  кеше яши. Ел дәвамында 275 кешегә китапханә хезмәте күрсәтелә. Наратлык һәм Хәтнә авылларында күчмә китапханә хезмәте эшли. Эшенең төп юнәлеше - туган якны өйрәнү. Шул максаттан Хәтнә һәм Ак-Чишмә тарихы белән бәйле булган һәр мәгълүмат җыелып, тупланып барыла. 

 Авылда клуб  булмау сәбәпле, барлык бәйрәм чаралары мәктәп белән  бергә оештырыла. 

Ашытбаш авылы китапханәсе Ашытбаш һәм Кысна авыллары халкына хезмәт күрсәтә. Китапханәче - Сабитова Т.А., эш стажы- 12 ел.
 Ике авылда 603  кеше яши. Шуларның 500 е китапханәгә укучы итеп тартыла. Китапханәнең китап фонды – 9126 экз. Китапханәгә 20 исемдә газета-журнал килә.

Ашытбаш авыл китапханәсе - Татар мәдәнияты үзәге. Шунлыктан китапханәнең төп эш юнәлеше  татар халык иҗатын өйрәнү, барлау, яшь буынга җиткерү. Биредә “Ак калфак” балалар клубы эшләп килә. Бу клубка йөрүче балалар 2016 елда Тукай районының Круглое Поле җирлегендә үткәрелгән 4 нче Республика "Моңлы тамчы" балалар фольклор фестивалендә, район күләмендә үткәрелгән “Хәтер чылбыры” фестивальләрендә  катнашып призлы урыннарга лаек булдылар.

Г.Тукайның иҗаты буенча “Тукай эзләре буйлап!”дигән кичә-сәяхәт, “Тукай дөньясына сәяхәт!” исемле балалар иртәләре узды. Китапханә Республика балалар китапханәсе үткәргән “Путешествие в мир Тукая” исемле гомумроссия акциясендә катнашып Диплом белән бүләкләнде.

   Китапханә агымдагы елда  район күләмендә үткәрелгән конкурста катнашып “Лучшая сельская библиотека” номинациясе буенча  Диплом белән бүләкләнде. 

Иске Ашыт авылында 520 кеше яши.  Китапханәдә 500 китап укучы теркәлгән. Китапханәче Магсумова Г.Н., эш стажы – 2 ел.

Фондта барлыгы 7303 китап бар. Китапханәгә 5 исемдә  газета, 10 исемдә журнал килә.  Китапханәдә “Якташлар” клубы, балалар өчен “Беренче карлыгачлар” әдәби  түгәрәк эшләп килә. Түгәрәккә йөрүчеләр белән бергә “Шушы яктан, шушы туфрактан ул...”  исемле үзешчән шагыйрәләр Г. Вахитова һәм Г. Мөхәммәдиеваларның иҗат кичәләре оештырылды. Бу кичәләр яшь талантлар өчен үрнәк булып тора.

  “Ак калфак” клубы кысаларында «Яулыкларда халкым тарихы» исемле тарихи кичә, “Милләтемнең рухи көзгесе син, и хатын-кыз!”, исемле түгәрәк өстәл артында сөйләшү, “Татар кызы нинди булырга тиеш?” дип аталган сорау һәм җавап кичәләре уздырылды. 
    Иске-Кенәр авылы китапханәсе  Иске-Кенәр һәм Печмәнтау авылларына хезмәт күрсәтә. Ике авылда барлыгы 286 кеше яши. Печмәнтау авылы халкына айга бер тапкыр мәктәп бинасында күчмә китапханә хезмәте күрсәтелә. Китапханәче Магсумова Р.Р., эш стажы – 0,5 ел.
Китап укучылар саны 269. 

Китап фонды 9705 экз. 
Китапханәгә 9 исемдә газета-журналлар, яңадан-яңа китаплар килеп тора. Кызыклы темаларга, язучыларның иҗатларына багышлап китап күргәзмәләре төзелгән. Иске-Кенәр һәм Печмәнтау башлангыч мәктәбе укучылары һәм укытучылары белән берлектә әдәби кичәләр, бәйрәмнәр үткәрелә.  

Печмәнтау авылында “Изге ай ул Рамазан”дип исемләнгән әдәби мәйданга  авыл халкы, яше - карты бик теләп килде.  Өлкән апалар укыган мөнәҗәтләр белән башланып киткән кичәне  үзешчән шыгыйрә Миләүшә Шәйхетдинова үзенең шигырьләре белән дәвам итте.  Укучыларга яңа китаплар, журналлар тәкъдим ителде. 
Ташкичү авылы китапханәсе  Ташкичү һәм Мәмсә авылларына хезмәт күрсәтә, аларда барлыгы  750 кеше яши. Шуларның 460 ы китапханәгә тартылган.  Мәмсә авылында күчмә китапханә оештырылган, анда 140 китап укучы бар. Китапханәче Мустафина В.Ф., эш стажы  – 7 ел.

Ташкичү авылы китапханәсендә 7760 экземпляр китап бар. Фонд һәрдаим яңа китаплар белән тулыландырып торыла. Китапханә 16 исемдә газета-журнал алдыра. 2016 елда мәктәп, мәдәният йорты һәм китапханә биналарында капиталь ремонт булды.  
Китапханәдә барлык үткәргән чараларның максаты - туган якны өйрәнү, авыл тарихына, күренкле шәхесләренә, бай традицияләренә таянып, мәдәниятне үстерүгә багышлана.  Экология елы кысаларында “Табигать – тиңсез хәзинә”, “Урман ул – табигый байлык” дигән экологик уен, “Яшел табиблар” дип исемләнгән  йолдызлы сәгатьләр уздырылды. Габдулла Тукайның туган көнен каршылап  балалар белән “Апуш дөньясына сәяхәт”, “Туган телем - Тукай теле” исемле әдәби кичәләр үткәрелде.   Якташ язучы, тарихи романнар авторы Мәхмүт Галәүнең юбилее уңаеннан “Болганчык еллар җырчысы” исеме астында искә алу кичәсенә ерак  Хабаровск каласыннан язучының якыннары да кайттылар. 

 Китапханә каршында “Ак калфак” клубы эшли. Онытыла барган милли йолаларны саклап калу максатыннан “Әбиемнең сандык серләре”, “Г.Тукай  һәм Коръән” - исемле әдәби кичәләр уздырылды.  “Өммегөлсем” өлкәннәр клубы  “Капка төбендә кич утыру”, “Кодалар каршы алу”, “Бишек туе” исемле фольклор күренешләре  белән чыгыш  ясады. 

“Атылган йолдызга тиң гомер!” –дип аталган кичә “Бәкер” шифаханәсе баш табибы Ф.И. Ибраһимовны искә алуга багышланды. Кичәгә күп кенә кунаклар килде. Катнашучы һәркем Фаил әфәнде хакында җылы истәлекләре белән уртаклашты.

 Файзрахманову А.Р. –  директора Ашитбашского СДК..
Ашытбаш авылында  халкыбызның матур гореф-гадәтләре, йолалары, бәйрәмнәре сакланып калган.Үзебез үткәргән  һәр чарада диярлек балалар, яшьләр, өлкәннәр өчен хәтердә һәм  үрнәк алырлык, төрле фольклор күренешләрне, әсәрләрдән өзекләр кулланып, матур, тәрбияви  кичәләр оештырып,тамашачыларга җиткерергә тырышабыз. Максатыбыз да  менә шундый:фольклорга нигезләнеп, татар халкының йола, гореф-гадәт һәм бәйрәмнәренең буыннан-буынга тапшырылып килүен ачыклау, яшьләрдә татар халкының җырлы –биюле уеннарына,авыз иҗатына мәхәббәт уяту. Сәнгатьле сөйләм телен үстерү,татар халкына ихтирам,горурлык хисләре тәрбияләү.
Мәдәният йортында  балалар һәм өлкәннәр өчен “Ак калфак” кызыксынучылар клубы эшләп килә.  Мәдәният йортында үткәрелгән һәр чара кызыксынучылар клубына һәм клуб берләшмәсенә  йөрүче балалар һәм өлкәннәр белән үтә. Куелган чараларда  яшьләргә гореф-гадәтләребез,кичке уеннар,йолалар турында аңлатабыз. Шушы бәйрәмнәр аша яшьләргә аны җиткерергә тырышабыз . Үзебез  дә алар белән бергәләп  уйныйбыз, балачакны, яшьлекләребезне искә төшерәбез.
Буыннан-буынга күчеп  килгән, бу рухи байлыкларыбыз бүгенге көннәрдә дә безнең тормышыбызның, яшәешебезнең бизәге булып тора. Шул уңайдан без дә мәдәният йортында кечкенә генә  музей ясап куйдык.
Түләүле чараларны да кулдан килгәнчә эшләргә тырышабыз.Эшләгән акчаны район мәдәният йортына һәм үзебезгә кирәк- яракка тотабыз. 

  Авылыбыз уртасында балкып торучы мәдәният йорты территориясен тагын да матурайту да ,безнең бурыч булып тора.

  Мәдәният йортында булачак чараларны авыл җирлеге башлыгы Файзуллин Ф.Х., китапханә, мәктәп, балалар бакчасы коллективы белән бергәләп, сөйләшеп, фикерләшеп эшлибез. Әлеге бәйрәмнәргә  авыл халкы теләп катнаша икән, бу мәдәният хезмәткәре өчен зур куаныч.
Выступили:
Гарифзянов Р.И. – заместитель руководителя исполнительного комитета Арского муниципального района.
Сегодня с рабочей группой  провели общественный контроль за работой социальных учреждений, расположенных на территории Ташкичинского сельского поселения, ознакомились с деятельностью общественных организаций, в частности ветеранской организацией. Для нас  интересно было наблюдать, как живет население, какие новшества внедряются сельчанами. Работа по предпринимательству, внедрение интересных форм хозяйствования, как расходуются средства по самообложению и другие вопросы, также были в центре внимания рабочей группы.
Сегодня члены рабочей группы с участием подрядчиков оценили отремонтированных в рамках реализации республиканской программы МБОУ «Ташкичинская ООШ», Ташкичинской СДК в 2016 году. Результатами реконструкции региональной автодороги Ашитбаш, Ташкичу до н.п. Кысна со стороны  Ташкичу также остались довольны.
За счет средств самообложения населения софинансируемых из бюджета Республики Татарстан в 2017 г. планируется приведение в нормативное состояние дорожно-уличной сети в 8 населенных пунктах на средства в размере 2 265 500 рублей: Ак Чишма (ул.Центральная), Наратлык (Озерная), Ашитбаш (ул.Тукая, Комсомольская, Пионерская), Кысна (ул.Татарстан), Ташкичу (ул.Тукая, Марджани), Старый Ашит (ул.Школьная, Халикова), Старый Кишит (ул.Тукая), Пичментау (ул.Победы).
Следует отметить, что на этой территории общественность вместе с местным самоуправлением проявляет себя инициатором различных начинаний, о чем свидетельствуют заметные изменения в жизни сельчан.

Решили:

Посетив социальные объекты, расположенные на территории Ташкичинского сельского поселения, изучив их деятельнось и учитывая пожелания рабочей группы по оценке качества предоставления муниципальных услуг в социальной сфере, Общественный совет Арского муниципального района решил рекомендовать:
1. Работу исполнительных органов, общественных организаций по решению социальных вопросов на территории Ташкичинского сельского поселения признать удовлетворительной;

2. Органам местного самоуправления района рекомендовать активизировать свою деятельность по решению социальных вопросов в муниципальном образовании, совершенствовать формы взаимодействия с общественными организациями, активнее привлекать представителей общественности к мониторингу реализации государственных программ, затрагивающих интересы граждан;

3. В газете “Арча хәбәрләре” («Арский вестник») и на радиоканале «Арча» продолжить освещение материалов о процессах развития гражданского общества, продвижении гражданских инициатив.
Председатель Общественного совета



Р.А. Хидиятов

Протокол вела 
секретарь Общественного совета




А.И. Рахматуллина

